
				এই পাতাটির মুদ্রণ সংশোধন করা প্রয়োজন। 
ভূমিকা ।
আয়ুৰ্বেদশাস্ত্র এতই জটিল যে সংস্কৃতে প্রগাঢ় বুৎপত্তি এবং বহুকাল বিজ্ঞ চিকিৎসকের নিকট অবস্থান পূর্বক চিকিৎসা-বিষয়ক জ্ঞানলাভ ব্যতীত উহার ভাবার্থ হৃদয়ঙ্গম করিয়া চিকিৎসাকার্য্যে সফলকাম হওয়া একপ্রকার অসম্ভব। এমতাবস্থায় সাধারণের পক্ষে আয়ুর্ব্বেদীয় চিকিৎসার মর্ম্ম অবগত হওয়া সহজসাধ্য নহে,-অথচ যাহার সহিত জীবন-মরণের নিত্যসম্বন্ধ, এরূপ একটী অতি প্রয়োজনীয় বিষয়ের মর্ম্মগ্রহণ সকলেরই কর্ত্তব্য ; কিন্তু বঙ্গভাষায় লিখিত তদ্রুপ আয়ুৰ্বেদীয় চিকিৎসাবিষয়ক সরল গ্রন্থ নাই। হোমিওপ্যাথিক ও এলোপ্যাথিক চিকিৎসাবিষয়ক গ্রন্থসকলের মর্ম্ম যেরূপ সহজে উপলব্ধি করিয়া চিকিৎসাকার্য্যে প্রবৃত্ত হওয়া যায়, আয়ুৰ্বেদীয় গ্রন্থসকল রীতিমত অধ্যয়ন করিয়াও দীর্ঘকাল সুবিজ্ঞ চিকিৎসকের নিকট চিকিৎসাবিষয়ক শিক্ষা লাভ না-করিলে, উত্তমরূপে চিকিৎসা-জ্ঞান জন্মে না, এই জন্যই আয়ুৰ্বেদমতে চিকিৎসাকার্য্যে হস্তক্ষেপ করিয়া অনেকে লক্ষণ অনুযায়ী ঔষধ নির্বাচন করিতে পারেন না, কারণ প্রাচীন মহর্ষিগণ কেবল অধিকার অনুসারেই ঔষধ নির্বাচন ও তাহার গুণ বর্ণনা করিয়াছেন ; কিন্তু লক্ষণানুDBD DBBB BBD BBD S BKKDD DBDBD DDD BBD DDS তিনটী বা ততোধিক রোগ মিলিত অথবা একটী মূলরোগে বিবিধ মারাত্মক উপসর্গ উপস্থিত হইলে, কোন রোগের বা উপসর্গের চিকিৎসা কোন সময়ে কিরূপ ভাবে করা কীর্ত্তব্য, তদ্বিষয়ে বিশেষ কোন উপদেশ প্রদান করেন। নাই ; তাহারা কেবল ঔষধগুলিকে জ্বর প্রভৃতি রোগের অধিকারানুসারে বিন্যস্ত করিয়াছেন, কোন কোন অবস্থায় কোন কোন উপসৰ্গ বিদ্যমানে কোন ঔষধটা প্রত্যক্ষ ফলপ্রদ, সে বিষয়ে যদি তঁহারা কিম্বা তঁহাদিগের পরবর্তী আয়ুৰ্বেদ-গ্রন্থকারগণ বিশেষভাবে উপদেশ প্রদান করিতেন ; তাহা হইলে বর্তমান সময়ে আয়ুর্ব্বেদের উপর জন সাধারণের যেরূপ শ্রদ্ধা, তদপেক্ষা অধিকতর শ্রদ্ধা প্রকাশ পাইত, সন্দেহ নাই ।
দৃষ্টান্তস্থলে এলোপ্যাথিক ও হোমিওপ্যাথিক চিকিৎসার উন্নতির উল্লেখ করা যাইতে পারে। কেহ কেহ বলিতে পারেন, এলোপ্যাথিক চিকিৎসা

